
ABSTRAK 

Kajian ini dijalankan untuk membangunkan model Sistem Maklumat Aktiviti 

Pelajar (SMAP) di Pusat Kaunseling dan Perkhidmatan Pelajar (PKPP), Kolej 

Universiti Teknologi Tun Hussein Onn (KUiTTHO). Model yang dibangunkan 

bertujuan untuk mendapatkan maklum balas daripada pengguna sistem iaitu pelajar 

KUiTTHO tentang sejauh manakah kesesuaiannya dari aspek isi kandungan sistem, 

persembahan laman web dan juga kepentingan pembangunan SMAP yang sebenar. 

SMAP yang dihasilkan mengandungi kegunaannya sebagai penyebar maklumat 

berkenaan aktiviti yang dijalankan oleh PKPP dan juga kemudahan pendaftaran 

untuk mengikuti aktiviti-aktiviti anjuran PKPP dan juga pendaftaran untuk temujanji 

kaunseling. Secara umumnya hasil kajian ini menunjukkan bahawa pengguna 

memberikan reaksi positif terhadap model SMAP yang dibangunkan. PTTA

ABSTRACTS 

Developing a model of Sistem Maklumat Aktiviti Pelajar (SMAP) for the 

Pusat Kaunseling dan Pembangunan Pelajar (PKPP) is the main objective of this 

research. Via this model, getting feedback from the users of this system in areas such 

as the model content, website presentation as well as the importance and 

effectiveness of the system itself is the primary focus of study. The research also 

aims at looking for how important and useful is SMAP to the users. The content of 

the SMAP model among others include an online registration for students to enroll in 

the programs conducted by the PKPP as well as registration for counseling session's 

appointments. The model also acts as an information center for activities, which will 

be run by PKPP. Generally, the results of the study showed respondent that give 

positive responds to the SMAP models. 

BAB 1 

PENDAHULUAN 

1.1 Pengenalan 

Sistem pengurusan maklumat atau Management Information System (MIS), 

bukanlah satu bidang baru dalam dunia teknologi perkomputeran. Pada hari ini, MIS 

merupakan salah satu aset penting bagi sesebuah organisasi. MIS diperlukan untuk 

memudahkan dan mempercepatkan proses pengurusan data. Dalam era teknologi 

maklumat ini, setiap organisasi berlumba-lumba untuk menyediakan sistem 

maklumat yang cekap, cepat, dan berkesan serta mesra pengguna. Sistem maklumat 

yang berkesan seharusnya tidak merumitkan pengguna dan juga mudah untuk 

dicapai. Sesebuah organisasi yang tidak mempunyai satu sistem maklumat yang 

efisyen pada masa kini boleh dikatakan sebagai ketinggalan zaman dan tidak mampu 

untuk berdaya saing. 

Sebagai salah sebuah pusat pengajian tinggi yang sedang meningkat maju, 

Kolej Universiti Teknologi Tun Hussein Onn (KUiTTHO) juga memerlukan sistem 

maklumat yang efisyen supaya pengurusan dan pentadbiran lebih teratur dan 

berkesan. Begitu juga dengan Pusat Kaunseling Dan Perkhidmatan Pelajar (PKPP), 

satu sistem pengurusan yang berkesan adalah amat diperlukan untuk menguruskan 

pelbagai jenis aktiviti yang dijalankannya. Sistem pengurusan yang sedia ada 

sekarang kurang berkesan dan tidak sesuai dengan peredaran zaman dan teknologi. 

Pada hari ini, teknologi telah membenarkan kita untuk mengurus dan 

mentadbir data serta maklumat hanya dengan menggunakan internet, di mana segala 

data dan maklumat dapat dicapai, diuruskan, dan disusun melalui mana-mana 

komputer yang mempunyai kemudahan internet. Dengan menggunakan kemudahan 

ini, pengurusan data adalah lebih mudah dan pantas, tidak membazirkan tenaga dan 

masa yang banyak untuk memberi penerangan, mengedarkan risalah, borang 

pendaftaran, menampal iklan serta notis, dan sebagainya. 

1.2 Latarbelakang Masalah 

Pengurusan data yang efisyen merupakan satu perkara yang paling penting 

dalam sesuatu organisasi. Pengurusan data ini termasuklah data nombor pekerja, 

maklumat peribadi pekerja, senarai pembekal, senarai barang, dan sebagainya. 

Begitu juga dengan pengurusan sesuatu pusat, di mana pengurusan data dan 

maklumat yang efisyen adalah sangat penting. Secara amnya, terdapat tiga masalah 

utama dalam mengendalikan data dan maklumat aktiviti di PKPP. Masalah-masalah 

tersebut adalah; 

i) Masalah pengurusan data. 

ii) Masalah pengurusan maklumat. 

iii) Masalah pendaftaran dan penjadualan aktiviti. 

1.2.1 Masalah Pengurusan Data 

a) Pada ketika ini, hampir semua data seperti nama pelajar, No. Matrik, 

No. Kad pengenalan, alamat, No. Telefon, dan sebagainya disimpan 

di dalam komputer dalam format Ms Word dan Ms Excell. Apabila 

penyelia ingin mencari maklumat bagi seseorang pelajar, beliau 

terpaksa mencari nama pelajar tersebut daripada puluhan atau ratusan 

pelajar yang ada. 

b) Fail-fail yang disimpan dalam komputer adalah tidak terjamin 

keselamatannya. Kebarangkalian untuk berlakunya kehilangan data 

adalah tingggi. Perkara ini mudah teijadi terutamanya apabila 

berlakunya kerosakan pada komputer. Selain itu, sistem fail 

memerlukan ruang yang besar untuk menyimpan semua data. 

1.2.2 Masalah Pengurusan Maklumat 

a) Maklumat-maklumat penting berkenaan setiap aktiviti pelajar seperti 

objektif, masa, tempat, dan sebagainya hanya terdapat dalam bentuk 

risalah yang terhad bilangannya. Sukar bagi para pelajar teutamanya 

pelajar-pelajar baru untuk mendapatkan maklumat-maklumat ini. 

Bagi pelajar yang berminat, mereka terpaksa mendapatkan maklumat 

aktiviti terus ke pejabat PKPP. 

b) Selain itu, pemberitahuan tentang sesuatu aktiviti biasanya hanyalah 

melalui kain rentang ataupun melalui notis yang ditampal di papan 

kenyataan, yang kadang kala dirosakkan oleh para pelajar yang tidak 

bertanggungjawab. 

1.2.3 Masalah pendaftaran Dan fepjadualan Aktiviti 

a) Pendaftaran 

Pada ketika ini, sistem pendaftaran bagi menyertai sesesuatu aktiviti 

adalah kurang efisyen. Proses pendaftaran secara manual adalah lambat, dan 

kadang kala borang pendaftaran yang telah siap diisi hilang. Selain itu, 

borang pendaftaran juga hanya boleh didapati daripada pejabat PKPP. 

Borang pendaftaran bagi setiap aktiviti juga adalah berbeza dan ini 

menyukarkan pengurusan untuk membuat penyelarasan senarai pelajar. 

b) Penjadualan 

Sistem penjadualan yang sedia ada sekarang adalah dalam bentuk 

jadual yang dibuat menggunakan Ms Excell. Walau bagaimanapun, aktiviti-

aktiviti yang bakal dijalankan, hanya dicatatkan pada papan notis di dalam 

pejabat PKPP. Tidak terdapat sistem yang baik untuk menentukan tarikh 

yang sesuai bagi merancang aktiviti. Apabila sesuatu aktiviti dirancang tanpa 

berpandukan sistem penjadualan yang baik, kebarangkalian akan berlakunya 

pertindihan aktiviti adalah tinggi. Apabila aktiviti berlangsung, ini akan 

menyebabkan kurangnya penyertaan daripada pelajar dan juga sambutan 

orang ramai. 

1.3 Penyataan Masalah 

Dalam usaha untuk mewujudkan sistem pengurusan maklumat pelajar yang 

menyeluruh di KUiTTHO, beberapa sistem kecil (sub-sistem) perlu dibangunkan 

terlebih dahulu di mana pada akhirnya akan digabungkan dalam satu sistem yang 

besar dan data disimpan dalam satu pengkalan data yang sama. Pada masa kini, 

beberapa sub-sistem telah pun diguna pakai, seperti Sistem Maklumat Pelajar (SMP) 

dan Sistem Maklumat Kewangan (SKEW). Menyedari bahawa perlunya ada sebuah 

sub-sistem yang menguruskan maklumat aktiviti pelajar di PKPP, maka satu kajian 

perlu dilakukan untuk mengkaji sejauh mana keperluannya dalam membantu 

pengurusan maklumat aktiviti pelajar yang efisyen. 

Satu model Sistem Maklumat Aktiviti Pelajar (SMAP), PKPP, KUiTTHO akan 

dibangunkan dan menerima maklum balas daripada pelajar dan juga pihak 

pengurusan yang mana akan diuji sejauh mana kesesuaiannya. Model sistem ini 

akan dipertingkatkan dan diuji seterusnya hingga ke tahap boleh diguna pakai secara 

berkesan. Model sistem ini pada akhirnya akan dijadikan sebagai sistem sebenar 

untuk diguna pakai atau dijadikan sebagai rujukan dalam penghasilan sebuah Sistem 

Maklumat Aktiviti Pelajar (SMAP), PKPP, KUiTTHO yang sebenar. PTTA

1.4 Tujuan Kajian 

i. Untuk mengkaji sejauh mana pembangunan Sistem Maklumat Aktiviti 

Pelajar (SMAP) akan dapat membantu dalam pengurusan aktiviti 

pelajar di PKPP, KUiTTHO. 

ii. Untuk membangunkan satu model Sistem Maklumat Aktiviti Pelajar 

(SMAP) di PKPP, KUiTTHO yang akan dijadikan prototaip kepada 

pembangunan sistem yang sebenar. 

iii. Untuk menjalankan kajian eksperimental kepada model Sistem 

Maklumat Aktiviti Pelajar (SMAP), PKPP supaya sistem sebenar 

yang dibangunkan akan dapat membantu pengurusan PKPP, 

KUiTTHO. 

1.5 Persoalan kajian 

Berdasarkan kepada tujuan tersebut, kajian ini dijalankan untuk mencari 

jawapan kepada soalan-soalan berikut; 

i. Adakah Sistem Maklumat Aktiviti Pelajar (SMAP) sebenar perlu 

dibangunkan hasil tindak balas sama ada positif atau negatif daripada 

pengguna iaitu pelajar KUiTTHO? 

ii. Adakah Sistem Maklumat Aktiviti Pelajar (SMAP) dapat membantu 

dalam mempertingkatkan lagi pengurusan maklumat oleh pejabat 

PKPP kepada pelajar? 

iii. Adakah Sistem Maklumat Aktiviti Pelajar (SMAP) akan diguna pakai 

oleh pelajar sepenuhnya dalam memperolehi maklumat berkenaan 

aktiviti yang dijalankan oleh PKPP? 

1.6 Kepentingan Kajian 

Kajian ini akan dapat membantu Pusat Kaunseling Dan Perkhidmatan Pelajar 

di KUiTTHO ke arah membangunkan Sistem Maklumat Aktiviti Pelajar (SMAP) 

yang sebenar hasil daripada kajian yang dijalankan ke atas model prototaip yang 

dipandu uji. Kepentingan kajian ini boleh diperoleh oleh; 

1.6.1 Pentadbir 

Pentadbir akan dapat mengenai pasti keperluan sebenar yang diperlukan 

dalam penghasilan Sistem Maklumat Aktiviti Pelajar (SMAP) yang sebenar. 

Mengenai pasti maklumat yang benar-benar perlu disampaikan dan juga kesesuaian 

sistem yang akan digunakan. 

1.6.2 Pelajar 

Pelajar secara tidak langsung akan mengetahui bahawa mereka akan dapat 

memperolehi maklumat melalui penghasilan satu sistem yang akan dapat membantu 

mereka. Pelajar juga akan dapat membantu pihak PKPP dalam usaha 

membangunkan sistem yang memenuhi kehendak pentadbir dan juga pelajar. 

1.7 Skop Kajian 

Kajian ini adalah untuk bertujuan mengkaji kesesuaian sistem yang akan 

dibangunkan terlebih dahulu oleh pengkaji secara prototaip untuk dijadikan model 

kepada sistem sebenar yang akan dibangunkan. Aspek kesesuaian yang akan dikaji 

oleh pengkaji adalah berkenaan bentuk maklumat yang akan disampaikan secara atas 

talian secara terus kepada pelajar. Selain itu, kesesuaian penggunaan sistem yang 

dibangunkan iaitu untuk tujuan pentadbiran oleh pentadbir dan juga kemudahan 

untuk mengikuti aktiviti yang disusun untuk pelajar. 

1.8 Definisi Operasi 

Takrifan-takrifan seperti di bawah digunakan untuk tujuan kajian bagi 

mendapat maksud sebenar istilah dalam tajuk kajian yang dikaji 

1.8.1 Pengautomasian 

Pengautomasian yang dimaksudkan oleh pengkaji dalam kajian ini adalah 

bentuk maklumat yang akan disampaikan kepada pelajar secara atas talian {On-line). 

Penyampaian maklumat ini akan dipersembahkan dalam bentuk halaman web dan 

untuk tujuan pentadbiran juga dilakukan secara atas talian sepenuhnya. 

1.8.2 Maklumat Aktiviti Pelajar 

Maklumat aktiviti pelajar adalah segala hal yang berkaitan dengan data-data 

yang diperlukan untuk tujuan menjalankan aktiviti pelajar oleh pihak pejabat PKPP. 

Maklumat ini merangkumi data peserta, data mengenai program yang akan 

dijalankan, dan juga segala hal yang berkaitan. 

1.8.3 Pusat Kaunseling Dan Perkhidmatan Pelajar (PKPP), Kolej Universiti 

Teknologi Tun Hussein Onn (KUiTTHO) 

Pusat Kaunseling Dan Perkhidmatan Pelajar (PKPP), Kolej Universiti 

Teknologi Tun Hussein Onn (KUiTTHO) ialah organisasi yang menguruskan dan 

menganjurkan aktiviti yang diikuti oleh pelajar. PKPP juga adalah organisasi di 

mana kajian ini dijalankan oleh pengkaji. PTTA

BAB II 

KAJIAN LITERASI 

2.1 Pendekatan Kepada Sistem Maklumat 

Sistem Maklumat boleh didefinisikan sebagai satu kumpulan susunan sumber 

dan prosedur untuk menghimpun, memproses, dan mengagihkan data yang 

diperlukan bagi tujuan membuat sesuatu keputusan (Abdullah Embong, 2000). 

Sistem maklumat pada kebiasaannya meliputi aktiviti pengumpulan, penyimpanan, 

dan perolehan semula data, menolong menukarkan data kepada maklumat dan 

mengurus data dan maklumat. 

Menyedari nilai data sebagai satu aset, kebanyakan organisasi telah 

menubuhkan satu jabatan pengurusan sistem maklumat bagi mengendalikan hal-

ehwal yang berkaitan dengan data dan maklumat organisasi. Terdapat beberapa 

komponen sistem maklumat yang biasanya diperlukan oleh sesebuah organisasi 

dalam memenuhi keperluan maklumatnya. Antara komponen-komponen tersebut 

adalah; 

i. Pangkalan Data 

ii. Aturcara penggunaan 

iii. Perkakasan komputer 

iv. Pengguna 

v. Tatacara 

Untuk menentukan keperluan bagi sesuatu sistem maklumat serta kekangan-

kekangannya, adalah perlu bagi kita menggunakan satu proses yang dipanggil 

analisis sistem (Suhaimi Ibrahim, et al., 1999). Bagi tujuan membina satu sistem 

maklumat, adalah perlu untuk kita mengikuti langkah-langkah yang tertentu. 

Langkah-langkah ini dikenali sebagai pembangunan sistem. 

Bagi memastikan sistem maklumat bagi sesebuah organisasi beroperasi 

dengan sempurna, pengemaskinian maklumat perlu dilakukan dari semasa ke semasa 

mengikut perkembangan dan keperluan organisasi. Walau bagaimanapun, setiap 

sistem maklumat mempunyai jangka hayatnya yang tersendiri. Suatu sistem 

maklumat yang baik pada masa kini tidak lagi dapat memenuhi kehendak organisasi 

yang semakin bertambah pada masa akan datang. Pada ketika itu, satu sistem 

maklumat yang baru perlu dibangunkan bagi memenuhi keperluan industri tersebut. 

2.2 Pendekatan Kepada Pangkalan Data 

Pangkalan data merupakan satu gelung data yang besar, ditakrifkan hanya 

sekali dan digunakan berulangkali oleh pengguna. Kesemua data ini dikumpulkan 

dan diletakkan pada satu tempat. Data ini dikumpulkan dengan tahap jumlah data 

yang berulang-ulang adalah paling minimum (Codd, 1982 dalam Md Hafiz Selamat, 

2000). 

Sistem pangkalan data adalah merupakan sub-sistem bagi sistem maklumat. 

Oleh kerana sistem pangkalan data merupakan salah satu komponen bagi sistem 

maklumat, dan tertakluk pada satu kitar hayatnya sendiri. Kitar hayat ini dikenalai 

sebagai kitar hayat sistem pangkalan data (Abdullah Embong, 2000). 

Dalam kitar hayat sistem pangkalan data, pendekatan-pendekatan yang 

digunakan adalah berorientasikan fungsi yang mana pendekatan ini adalah dari sudut 

apa yang dilakukan dan bukannya dari sudut data. Ini merupakan sebab utama 

mengapa analisis dan rekabentuk yang digunakan dalam pembangunan sistem 

pangkalan data berstruktur menekankan gambarajah aliran data (Suhaimi Ibrahim 

et al., 1999). 

Fasa pembangunan dalam kitar hayat sistem pangkalan melibatkan perkara-

perkara berikut; 

i. Perancangan pangkalan data 

ii. Takrifan kehendak pengguna 

iii. Rekabentuk pangkalan data 

iv. Pemasangan dan pemuatan 

v. Pengujian dan penilaian 

vi. Pengendalian dan pengujian 

Fasa rekabentuk boleh dianggap sebagai satu fasa yang paling penting dalam 

kitar hayat sistem pangkalan data. Antara tujuan utama fasa rekabentuk adalah; 

i. Menghasilkan model konseptual 

ii. Memilih sistem pengurusan pangkalan data yang terbaik 

iii. Menghasilkan model logikal dan fizikal. 

Dalam menerangkan hubungan logikal antara data, kita perlu mengetahui 

istilah-istilah seperti entiti, atribut, dan hubungan. Entiti merupakan satu objek, 

seperti orang, tempat, benda atau peristiwa. Atribut pula merupakan ciri-ciri yang 

dipunyai oleh objek yang tertentu. 

Sistem Pengurusan Pangkalan Data atau Database Management System 

(DBMS) 

Sistem pengurusan pangkalan data (DBMS) merupakan satu sistem yang 

mengandungi satu set program yang menyediakan kemudahan untuk memanipulasi 

dan menyelenggara data dalam pangkalan data dan direkabentuk untuk memastikan 

kesepaduan pangkalan data dikekalkan. 

Codd (1982) dalam Md Hafiz Selamat (2000), telah menyenaraikan lapan 

fungsi yang perlu ada pada suatu DBMS yang sempurna iaitu: 

(i) Simpanan, Kemaskini, Dan Dapatkan Semula Data 

DBMS perlu menyediakan kepada pengguns suatu keupayaan untuk 

menyimpan, mengemaskini, dan mendapatkan semula data dalam 

pangkalan data. 

(ii) Katalog Yang Boleh Dicapai Pengguna 

Katalog yang dimaksudkan ialah kamus data. DBMS perlu 

mengandungi perihalan data yang disimpan dalam pangkalan data dan 

juga mestilah boleh dicapai oleh pengguna. 

(iii) Sokongan Urusniaga 

DBMS mesti menyediakan satu mekanisma untuk menentukan sama 

ada semua kemaskinian bersabit dengan satu urus niaga dibuat 

sepenuhnya atau tidak dibuat langsung. Urusniaga dimaksudkan 

adalah satu siri kendalian yang dilakukan ke atas pangkalan data bagi 

melaksanakan satu fungsi logikal. 

(iv) Kawalan Keserempakan 

DBMS perlu menyediakan satu mekanisma bagi menentukan yang 

pangkalan data dikemaskinikan dengan betul apabila beberapa 

pengguna mengemaskini pangkalan data serentak. 

(v) Pemulihan 

DBMS mesti menyediakan mekanisma untuk memulih pangkalan data 

jika berlaku kerosakan kepada pangkalan data atas apa-apa sebab 

sekalipun. Jika berlaku kerosakan atau kegagalan sesuatu urusniaga, 

DBMS mestilah boleh mengembalikan pangkalan data kepada 

keadaan sebelumnya. 

(vi) Penguatkuasaan 

DBMS mesti menyediakan mekanisma yang akan dapat menentukan 

hanya pengguna yang dibenarkan sahaja yang dapat mencapai 

pangkalan data. 

(vii) Sokongan Komunikasi Data 

DBMS mesti berupaya disepadukan dengan perisian komunikasi. 

Maksudnya DBMS mestilah mempunyai keupayaan untuk 

berintegrasi dengan pengurus komunikasi data yang mengendalikan 

penghantaran dan penerimaan pesanan-pesanan tersebut. (Pengurus 

komunikasi bukanlah sebahagian daripada DBMS). 

(viii) Perkhidmatan Kewibawaan 

DBMS perlu menyediakan satu kaedah untuk menentukan data dan 

perubahan ke atasnya mematuhi peraturan-peraturan tertentu. 

Selain itu, DBMS juga mengandungi bahasa definisi data (data definition 

language), modul kemasukan data (data-entry modut), penjanaan laporan (report 

generator), dan bahasa pertanyaan (query language) serta kebebasan data dan 

penskalaan data (Abdullah Embong, 2000). 

2.4 Sistem secara atas talian (On-line) 

On-line adalah satu istilah yang popular di zaman teknologi maklumat ini. 

Istilah ini menggambarkan kebolehan teknologi yang telah berubah dengan pesatnya 

kini. Berikut adalah beberapa pengistilahan mengenai on-line yang diberikan oleh 

beberapa orang pakar di dalam bidang teknologi maklumat dan pengkomputeran. 

Atas talian atau on-line bermaksud keadaan dimana sebuah komputer itu 

bersambung dengan komputer lain melalui talian telekomunikasi dengan 

menggunakan perantaramuka tertentu dengan sesebuah komputer. 

Oleh yang demikian, jelas bahawa on-line merupakan satu perhubungan yang 

boleh dicapai diantara sesuatu peralatan dengan sesebuah komputer. Perhubungan 

ini adalah menggunakan medium telekomunikasi tertentu untuk berlaku. 

2.5 Kelebihan Perhubungan Secara On-line 

Kaedah On-line merupakan kaedah yang semakin mendapat tempat dalam 

penggunaan sistem pada masa kini. Menurut Mostafa J. et al. (1994) dan French C. 

S. (1986), on-line membolehkan: 

a) Perkongsian sumber maklumat. 

b) Perkongsian peralatan komputer. 

c) Penjimatan kos dan masa. 

Perkongsian sumber maklumat boleh berlaku dengan kewujudan 

perhubungan secara on-line ini. Setiap individu yang sedia berkongsi maklumat 

yang dimilikinya akan mewujudkan konsep perkongsian sumber maklumat ini. 

Sebagai contoh sekumpulan pengguna yang mempunyai tujuan yang sama dan 

beberapa lokasi yang berbeza boleh berkongsi data terbaru yang diperolehi dengan 

menggunakan perhubungan secara on-line. Ini secara tidak langsung akan 

memudahkan dan mempercepatkan proses perhubungan dan pertukaran maklumat 

dikalangan penyelidik tersebut. 

Perhubungan secara on-line ini juga membolehkan perkongsian peralatan 

komputer berlaku. Keadaan ini dapat di lihat dengan ketara di dalam sesebuah 

organisasi yang besar. Kaedah ini boleh menjimatkan kos dalam pembelian 

peralatan yang mempunyai harga yang tinggi seperti mesin pencetak dan cakera 

keras untuk tujuan penyimpanan data. 

Perhubungan secara on-line membolehkan proses perhubungan menjadi lebih 

pantas. Selain itu proses pencarian maklumat juga akan menjadi lebih mudah kerana 

masa boleh dijimatkan. Penggunaan enjin pencari, mail elektronik, portal-portal 

yang ditawarkan secara on-line memudahkan proses mencari maklumat ini. 

2.6 Pengenalan Kepada Dreamweaver Ultradev 

Macromedia Dreamweaver Ultradev merupakan gabungan dua perisian iaitu 

Macromedia Dreameavter dan Macromedia Ultradev. Macromedia Dreamweaver 

merupakan satu persekitaran profesional untuk membina aplikasi-aplikasi yang 

berasaskan internet. Aplikasi laman web merupakan satu koleksi laman-laman yang 

berinteraksi antara satu sama lain dan berkongsi sumber-sumber yang sama yang 

terdapat dalam satu pelayan web, termasuklah pangkalan data. 

Macromedia Ultradev juga merupakan satu persekitaran profesional 

seperti Dreamweaver, tetapi berkebolehan berinteraksi dengan semua laman yang 

dibina dalam Dreamweaver, dan juga berkeupayaan untuk membina, mengurus, dan 

mengubah laman-laman web yang berlainan pelantar (cross-platform) dan berlainan 

pelayar (cross-browser). Ultradev juga memberi beberapa kelebihan kepada 

pengguna. Pengguna boleh membangunkan dan mencipta objek, arahan, tingkahlaku 

obehaviors), menu, dan juga boleh menulis skrip mereka sendiri bagi menambahkan 

lagi fungsi-fungsi dan ciri-ciri laman web mereka. Perisian setiap laman web 

disimpan sama ada dalam bentuk Hypertext Markup Language (HTML) ataupun 

Active Server Pages (ASP). Secara asasnya, HTML digunakan untuk pembangunan 

laman web biasa yang tidak melibatkan aplikasi, manakala ASP adalah untuk laman 

web beserta aplikasi. 

2.6.1 Pengenalan Kepada Active Server Pages (ASP) 

ASP merupakan suatu aplikasi rangka untuk mombangunkan sesuatu halaman 

yang lebih berkuasa serta berdasarkan pelayan l.ogik bagi ASP adalah dilaksanakan 

pada halaman pelayan. Oleh itu, aplikasi yang dibangunkan dengan menggunakan 

ASP dapat mencapai kepelbagai pelayar laman web yang dilaksanakan pada pdantar 

yang berbeza 

Terdapat beberapa fungsi dalam ASP, antaranya adalah seperti berikut, 

i. Penulisan skrip pada bahagian pelayan 

Pengguna boleh menggunakan skrip seperti I HScript, JavaScript, 

Pearl, dan sebagainya dalam HTML bagi melaksanakannya dalam 

pelayan web. 

ii. Penyambungan web ke pangkalan data yang fleksibel 

Melal ui penulisan skrip pada bahagian pelayan web, dan Microsoft 

ActiveX Data Objects (ADO), pengguna dapat membangunkan t'ungsi 

pada pangkalan data ke laman web. 

iii. Keadaan pengurusan 

Selain itu, pengguna juga dapat mengesan dan mengurus aplikasi pada 

keadaan tertentu seperti aplikasi per - pengguna dan aplikasi per 

pelayan dengan menggunakan objek-objek binaan dalaman (built-in 

objects) 

2.6.2 Ciri-ciri ASP 

Berikut adalah dinyatakan beberapa ciri-ciri ASP, 

i. ASP merupakan halaman yang dijana oleh pelayan dan akan 

memanggil aturcara-aturcara lain bagi menjalankan tugas-tugas, 

seperti capaian ke pangkalan data serta melayan halaman kepada 

pelayar yang berbeza. 

ii. ASP memudahkan pengguna dengan tidak perlu mempelajari 

mengenai bahasa aturcara atau gabungan aturcara secara berasingan. 

iii. Komponen ActiveX dapat digunakan untuk menjalankan tugas-tugas 

dinamik, seperti menyambung kepada pangkalan data dan juga 

operasi aritmetik. 

iv. Melalui ASP, kita dapat menggabungkan aplikasi, HTML, skrip, dan 

teks dalam sesuatu halaman. 

ASP memerlukan masa yang singkat dalam menulis aturcara dan 

proses debug. 

ASP membenarkan penggunaan pelbagai jenis pelayar dan tidak 

menghadkannya kepada jenis-jenis pelayar yang tertentu sahaja. 

2.6.3 Kelebihan ASP 

Berikut adalah kelebihan-kelebihan penggunaan ASP dalam pembangunan 

laman web 

i. Aplikasi ASP dapat dibangunkan dan diubah dengan mudah. 

ii. Fail ASP merupakan fail jenis teks yang mengandungi tanda HTML 

dan skrip di dalamnya. 

iii. Dapat menggunakan ODBC untuk menghubungkan laman web 

dengan pangkalan data. 

iv. Tiada sekatan pada bahagian pelanggan. 

v. Skrip dalam ASP adalah selamat daripada digunakan oleh orang lain. 

Ini disebabkab skrip ASP adalah dilaksanakan pada bahagian pelayan 

2.7 Tinjauan Ke Atas Sistem Maklumat Pelajar KUiTTHO 

Satu tinjauan secara umum telah dibuat oleh penulis ke atas sistem yang telah 

dibangunkan dan diguna pakai oleh pihak pentadbiran di KUiTTHO. Pada masa ini, 

hanya 4 jenis sistem yang telah diguna pakai untuk melicinkan lagi pentadbiran di 

KUiTTHO. Sistem-sistem tersebut ialah; 

i. Sistem Maklumat Pelajar - Penasihat Akademik (SMP-PA). 

ii. Sistem Maklumat Kewangan (SKEW). 

iii. Sistem Maklumat Perpustakaan. 

iv. Sistem Kehadiran Staf. 

Walau bagaimanapun, untuk tujuan kajian literasi ini, pengkaji mendapati 

bahawa keseluruhan pengurusan pentadbiran di KUiTTHO belum diautomasikan 

sepenuhnya lagi. Sistem pengurusan yang berasaskan fail masih diamalkan. 

Daripada temuramah yang telah dilakukan, pengkaji mendapati bahawa Sistem 

Maklumat Pelajar hanya untuk memudahkan semua penasihat akademik mencapai 

maklumat pelajar di bawah jagaannya. Maklumat ini hanya terhad kepada 

maklumat-maklumat berkenaan akademik sahaja dan membenarkan penasihat 

akademik melihat sahaja maklumat yang berkenaan dengan pelajar tanpa sebarang 

pengubahsuaian dibenarkan. Panduan atau manual penggunaan-penggunaan sistem 

ini boleh dirujuk di dalam lampiran. 

Keseluruhan maklumat yang disimpan dan direkodkan disimpan di pangkalan 

data yang diuruskan oleh Pejabat Pengurusan Akademik (PPA) dan hanya 

melibatkan penyimpanan maklumat dan rekod peribadi dan akademik pelajar sahaja. 

Urusan pengemaskinian maklumat hanya dapat dilakukan oleh PPA dan dibantu oleh 

Pusat Teknologi Maklumat (PTM). Oleh yang demikian, maklumat mengenai 

aktiviti pelajar sama ada berkenaan dengan kurikulum mahu pun kokurikulum masih 

lagi diuruskan dengan menggunakan sistem berasaskan fail. 

2.8 Pengenalpastian Skop Sistem Yang Dibangunkan 

Sistem yang akan dibangunkan ini terlebih dahulu akan dipastikan skop 

lingkungannya. Pengkaji mendapati bahawa sistem yang akan dibangunkan ini 

hanya dianjurkan oleh pihak Pusat Kaunseling Dan Pembangunan Pelajar (PKPP) 

sahaja. Aktiviti-aktiviti yang dijalankan oleh PKPP adalah seperti berikut; 

i. Aktiviti-aktiviti kaunseling. 

ii. Aktiviti-aktiviti bersangkutan akademik. 

ii. Aktiviti-aktiviti bersangkutan dengan memperkembangkan diri 

pelajar. 

Setiap pelajar di KUiTTHO dimestikan mengikuti aktiviti-aktiviti yang 

dianjurkan oleh PKPP, terutamanya aktiviti yang bersangkutan dengan akademik, 

seperti Seminar Keijaya, Hari Keijaya, Gaya Hidup di Kampus, dan lain-lain aktiviti. 

Oleh yang demikian, adalah perlu satu sistem yang efisyen dan sistematik 

dibangunkan untuk melicinkan lagi pengurusan di PKPP. 

Selain itu, sistem maklumat aktiviti pelajar juga adalah perlu sebagai sub-

sistem kepada cadangan peian sistem maklumat pelajar yang menyeluruh. Selain itu, 

sistem yang akan dibangunkan juga akan dapat memudahkan penyimpanan serta 

mencapai maklumat dengan lebih mudah. Selaras dengan perkembangan 

penggunaan sistem secara atas talian, maka sistem akan dibangunkan secara atas 

talian. Tujuan pembangunan secara atas talian ini adalah untuk memudahkan urusan 

mengemaskini, capaian serta menghebahkan data dengan lebih mudah dan 

menjimatkan masa sama ada kepada pentadbir mahu pun kepada pelajar. Skop 

sistem yang dibangunkan adalah seperti dalam Rajah 2.1. 

Rajah 2.1: Gambarajah Keseluruhan Sub-sistem Sistem Pengurusan Maklumat Pelajar 

BAB III 

METODOLOGI KAJIAN 

3.1 Pengenalan 

Bab ini akan menghuraikan beberapa aspek yang berkaitan dengan kaedah 

dan prosedur kajian yang akan dijalankan. Kaedah dan prosedur yang digunakan 

adalah disusun mengikut kesesuaian kajian yang dijalankan iaitu untuk mendapat 

maklum balas sama ada model yang dibangunkan untuk pengautomasian sesuai 

untuk pengurusan maklumat pelajar di PKPP, KUiTTHO. 

3.2 Rekabentuk Kajian 

Rekabentuk kajian yang akan digunakan untuk kajian adalah disusun 

mengikut aliran seperti dalam carta alir kajian dalam Rajah 3.1. 

